
悟道吟（二首）

作者：朱有燉　明朝

本作品收錄於《列朝詩集/乾下》

慈悲為雨法為航，心是蓮華性是香。

靜裏工夫些子力，閑中議論許多長。

提攜一氣通金界，顛倒三車運玉漿。

笑把明珠閑玩弄，眉間萬丈白毫光。

自從悟得真如理，今古空談善有因。

撒手往來還是我，點頭問訊屬何人。

安閑常樂勝中勝，自在頻觀身外身。

大笑西來緣底事，等閑識破便休論。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

